
есть всякого душегубства пред богом. Да « тому послушество приводит, коли 
Саул царь изымав Агага царя пощадил и Самуил пророк пред Саулом 
того Агага ножем заколол, и за то Агагово пощадения господь бог того 
Саула от царства изринул. А егда Ахав царь асирийского царя поймав 
отпустил, и в то время пророк божий пришед к человеку велел себя бити 
и человек той побоялся бити пророка, и не бий, и за то того человека лев 
съел по слову пророню; и пророк иному человеку велел себя бити, и той 

л. 206 человек бил его и розби ему лице, и тому человеку спасе1 |ние даровася. 
Не бивый, государь, пророка погибе, а бивый пророка спасеся, а Ахаву 
пророк от господа отвечал, что Ахаву самому погибнути, занеже изымав 
царя асирийского отпустил. Потом Златоуст так писал, ино, государь, 
пригоше судии по божию приказу миловати того, которого миловати ве
лено, а того же никако не миловати, кого не велено миловати, не боятися 
в том греха, занеже писано есть: обличением обличиши ближнего своего 
и не приимеши его ради греха. Видиши ли, государь, аще обличити, ино не 
будет греха, а не обличити, ино грех приемлет на себя. А обличение, го
сударь, то, что судити по суду и обвинити и казнити по обыску или цело
ванием,— то обличение есть. И много, государь, писати от божиих книг и 
многих святых на свидетельство приводити, а все то же деяти только судия 

л.. 206 об суд судит без лености не откладывая день и судив || судное дело обговари
вает не изволочив и за то восприимешь от милосердаго бога мзду, а от 
людей честь и величие. И сими тщетизми величании всегда наслождаяся 
и всих научаяся и не разумех, яко воевода сый и владыко на престоле 
посажден бых, и яко пастырю и стражу вручи тебе, государь, люди своя, 
яже искупи честною сии кровию, и заповеда тебе, глаголя: да не сотво-
риши неправды в суде и не оправдиши неправаго мзды ради, ни восхитиши, 
мзду от него и проклят всяк судия неправедный. Аз же не судих по правде, 
ни сохраних заповеди божия, ни сотворих повелении его, но бых в пастыря 
место волк, а в стража место тать, и достоин бых издавна отвержен быти 
от лица господня, понеже лукавый обычаи и в ветсе прилози ветхаго пре
лестника ослепиша очи сердца моего и тма глубока одержаша помысл мой, 
но умилосердися о мне. . . ' 

